      ՀԻՄՆԱՎՈՐՈՒՄ
ՊԵՏԱԿԱՆ ՄԻՋՈՑՆԵՐԻ ՀԱՇՎԻՆ ԿԱՌՈՒՑՎՈՂ (ՎԵՐԱԿԱՌՈՒՑՎՈՂ, ՆՈՐՈԳՎՈՂ) ՕԲՅԵԿՏՆԵՐՈՒՄ ԷՆԵՐԳԱԽՆԱՅՈՂՈՒԹՅԱՆ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ԲԱՐՁՐԱՑՄԱՆՆ ՈՒՂՂՎԱԾ  ՄԻՋՈՑԱՌՈՒՄՆԵՐԻ ԿԻՐԱՌՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1.Ընթացիկ իրավիճակը և իրավական ակտի ընդունման անհրաժեշտությունը

	1.1. Իրավական ակտի ընդունման անհրաժեշտությունը

 «Պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության բարձրացմանն ուղղված միջոցառումների կիրառման մասին» Հայաստանի Հանրապետության կառավարության  որոշման նախագծի ընդունումը պայմանավորված է ՀՀ կառավարության 2014 թվականի հուլիսի 31-ի N777-Ն որոշման N1 հավելվածով հաստատված` ՀՀ կառավարության 2014 թվականի գործունեության ծրագրի միջոցառումների ցանկի 49-րդ կետով սահմանված միջոցառման կատարմամբ:  
1.2 Ընթացիկ իրավիճակը

Ոլորտը կարգավորող նորմատիվատեխնիկական գործող փաստաթղթերով սահմանված են շենք-շինություններում էներգախնայողության և էներգաարդյունավետության բարձրացմանն ուղղված միջոցառումների իրականացման պահանջները, սակայն կառուցվող (վերակառուցվող, նորոգվող) օբյեկտներում (կրթական, մշակութային, բնակելի և այլն) դրանք հիմնականում չեն իրականացվում: 

Հարկ է նշել, որ ՀՀ կառա​վարության 2007 թվականի հունվարի 18-ի N2 արձանագրային որոշմամբ հավանության արժանացած ՀՀ էներգախնայողության և վերա​կան​գնվող էներգետիկայի ազգային ծրագրի գնահատականով շենք-շինություններում էներգախնայողության ներուժը կազմում է 40 տոկոս: 

Վերջին տարիներին էներգախնայողությանն ուղղված իրականացված փորձնական ծրագրերի արդյունքներով կարելի է փաստել, որ նոր կառուցվող օբյեկտների շինարարական աշխատանքների նախահաշվային արժեքները նվազել են, իսկ վերակառուցվող, նորոգվող օբյեկտներում  նախահաշվային արժեքների ավելացումը կազմել է ընդամենը 5-10 տոկոս և կատարված հավելյալ ծախսերի հետգնման ժամկետը ըստ հաշվարկների` կազմում է 7-8 տարի` հասցնելով էներգախնայողության ցուցանիշը 45-60 տոկոսի: Դրա հետ մեկտեղ, էականորեն նվազել են վերը նշված օբյեկտների շահագործման տարեկան ծախսերը (իրականացված ծրագրերի վերլուծական տեղեկանքը կցվում է):

  Արդյունքում, օբյեկտների ջերմային և էլեկտրական էներգիայի սպառման ծավալները նվազեցնելու, դրանց շահագործման ծախսերը կրճատելու և օբյեկտների օգտագործման նորմատիվային հարմարավետության պայմաններն ապահովելու նպատակով` անհրաժեշտություն է առաջանում սահմանել պետական միջոցների հաշվին կառուցվող (վերակառուցվող, նորոգվող) օբյեկտներում (կրթական, մշակութային, բնակելի և այլն) էներգախնայողությանը և էներգաարդյունավետության բարձրացմանն ուղղված կիրառման ենթակա միջոցառումները: 

	2. Առաջարկվող կարգավորման բնույթը

	   Որոշման նախագծով առաջարկվում է սահմանել պետական միջոցների հաշվին կառուցվող, վերակառուցվող և հիմնական նորոգվող օբյեկտների էներգախնայողության և էներգաարդյունավետության բարձրացմանն ուղղված կիրառման ենթակա միջոցառումները, ապահովելով ոլորտը  կարգավորող նորմատիվատեխնիկական գործող փաստաթղթերով սահմանված պահանջները: Ընդ որում, նշված միջոցառումները ենթակա են կիրառման օբյեկտների նախագծման, փորձաքննության և շինարարության աշխատանքների պետական գնումների կազմակերպման գործընթացներում, բացառությամբ սահմանված կարգով հաստատված ծրագրերով նախատեսված՝ նախագծման և շինարարության փուլերում գտնվող օբյեկտների:

Միաժամանակ պատմամշակութային հուշարձանների վերականգնման աշխատանքների ժամանակ նշված միջոցառումները կարող են կիրառվել «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքով սահմանված պահանջներին չհակասող մասով: 

	  3.Նախագծի մշակման գործընթացում ներգրավված ինստիտուտները, անձինք  և նրանց դիրքորոշումը


	 Որոշման նախագիծը մշակվել է Հայաստանի Հանրապետության քաղաքաշինության նախարարության կողմից:


	 4. Ակնկալվող արդյունքը 


	 Որոշման նախագծի ընդունմամբ ակնկալվում է պետական միջոցների (պետական և համայնքային բյուջեներ, բյուջետային վարկեր և փոխատվություններ) հաշվին կառուցվող, վերակառուցվող և հիմնական նորոգվող (բացառությամբ մասնակի վերանորոգվող) կրթության, մշակութային, մարզական, առողջապահական, վարչական և հասարակական նշանակության այլ օբյեկտներում էականորեն նվազեցնել օգտագործվող վառելիքաէներգետիկ ռեսուրսների սպառման ծավալները, կրճատել օբյեկտների շահագործման ծախսերը և դրանցում ապահովել նորմատիվային հարմարավետության պայմանները:


ՀՀ քաղաքաշինության նախարար                                          Նարեկ Սարգսյան   
ՏԵՂԵԿԱՆՔ
ՊԵՏԱԿԱՆ ՄԻՋՈՑՆԵՐԻ ՀԱՇՎԻՆ ԿԱՌՈՒՑՎՈՂ (ՎԵՐԱԿԱՌՈՒՑՎՈՂ, ՆՈՐՈԳՎՈՂ) ՕԲՅԵԿՏՆԵՐՈՒՄ ԷՆԵՐԳԱԽՆԱՅՈՂՈՒԹՅԱՆ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ԲԱՐՁՐԱՑՄԱՆՆ ՈՒՂՂՎԱԾ  ՄԻՋՈՑԱՌՈՒՄՆԵՐԻ ԿԻՐԱՌՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ
	 Որոշման նախագծի ընդունման կապակցությամբ Հայաստանի Հանրապետության պետական և տեղական ինքնակառավարման մարմնի բյուջեներում հնարավոր են նոր կառուցվող օբյեկտների նախահաշվային արժեքների նվազեցում, վերակառուցվող և նորոգվող օբյեկտների համար նախահաշվային արժեքների ոչ էական ավելացում և օբյեկտների  շահագործման  տարեկան ծախսերի  էական նվազեցում: 


ՏԵՂԵԿԱՆՔ
ՊԵՏԱԿԱՆ ՄԻՋՈՑՆԵՐԻ ՀԱՇՎԻՆ ԿԱՌՈՒՑՎՈՂ (ՎԵՐԱԿԱՌՈՒՑՎՈՂ, ՆՈՐՈԳՎՈՂ) ՕԲՅԵԿՏՆԵՐՈՒՄ ԷՆԵՐԳԱԽՆԱՅՈՂՈՒԹՅԱՆ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ԲԱՐՁՐԱՑՄԱՆՆ ՈՒՂՂՎԱԾ  ՄԻՋՈՑԱՌՈՒՄՆԵՐԻ ԿԻՐԱՌՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ  ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	 Որոշման նախագծի առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	    Որոշման նախագծով առաջարկվող հարցերի մասով միջազգային պայմանագրերով պարտավորություններ չեն ստանձնվել:


                                                 ՏԵՂԵԿԱՆՔ

  նոր կառուցվող և վերակառուցվող (նորոգվող) շենքերում էներգախնայողության և էներգաարդյունավետության բարձրացման միջոցառումների կիրառմամբ  իրականացված որոշ ծրագրերի վելուծության վերաբերյալ

1. Հայաստանի վերականգնվող էներգետիկայի և էներգախնայողության հիմնադրամը Համաշխարհային բանկի, Գլոբալ բնապահպանական ֆոնդի և ՀՀ կառավարության համաֆինանսավորմամբ իրականացնում է գոյություն ունեցող հանրային շենքերի էներգախնայողությանն ուղղված ծրագիր, որի շրջանակներում`

- Վայք քաղաքի մանկապարտեզում կատարվել են 10,7 մլն դրամի ներդրումներ և  արդյունքում էներգախնայողության ցուցանիշը կազմել է 59%, իսկ ներդրումների հետգնման ժամկետը` 7 տարի.

- հանրապետության բնակավայրերի 6 դպրոցներում (Երևան, Արարատ, Մասիս, Լճաշեն, Գավառ, Մեծ Մասրիկ) կատարվել են 17,7 մլն դրամի ներդրումներ և արդյունքում էներգախնայողության ցուցանիշը կազմել է միջինը 55%, իսկ հետգնման ժամկետը` միջինը  4.7 տարի.

- Մասիս քաղաքի հիվանդանոցում կատարվել են 86,9 մլն դրամի ներդրումներ և  իսկարդյունքում էներգախնայողության ցուցանիշը կազմել է 42%, իսկ հետգնման ժամկետը 6,4 տարի:

 Ընթացքի մեջ են նաև Երևան քաղաքի 3 վարչական շենքերի (Երևանի թատրոնի և կնոյի պետական ինստիտուտ ՊՈԱԿ, Ազգային արխիվ, Երևանի տնտեսագիտական համալսարան) և նախատեսվում է ՀՀ Արդարադատության նախարարության մի շարք օբյեկտների էներգաարդյունավետության բարձրացմանն ուղղված ծրագրերը:

Ծրագրի վերաբերյալ մանրամասն տեղեկատվությունը հասանելի է հիմնադրամի պաշտոնական` www.r2e2.am կայքում:
2.  ՀՀ քաղաքաշինության և բնապահպանության նախարարությունների համակարգման ներքո Միավորված ազգերի  Զարգացման ծրագրերի և Գլոբալ Էկոլոգիական ֆոնդի աջակցությամբ իրականացվող «Շենքերի էներգետիկ արդյունավետության բարձրացում» ծրագրի շրջանակներում` 

- 2012 թվականին ՀՀ Սյունիքի մարզի Գորիս քաղաքում էներգաարդյունավետ միջոցառումների կիրառմամբ կառուցված սոցիալական բնակելի տան հենակետային նախագիծը լրամշակվել և ծրագրի աջակցությամբ լրացուցիչ կատարվել է 15 մլն. դրամի ներդրումներ: Արդյունքում շինարարության նախահաշվային արժեքը ավելացել է ընդամենը 9%-ով և Էներգախնայողության ցուցանիշը մոնիտորինգի արդյունքներով կազմել է 62%: Ընդ որում, ինտեգրված նախագծային լուծումների շնորհիվ ավելացել է լրացուցիչ 20 քառ.մ. ընդհանուր մակերես.

-  2013 թվականին Երևան քաղաքի Ավան վարչական շրջանի Դ.Վարուժան թաղամասի N6 գոյություն ունեցող բազմաբնակարան շենքում իրականացվել է էներգաարդյունավետության միջոցառումների կիրառման ծրագիր` Երևանի քաղաքապետարանի հետ համաֆինանսավորմամբ (40 մլն դրամ ծրագրի և 4 մլն դրամ Երևանի քաղաքապետարանի ներդրումներ): Էներգախնայողության ցուցանիշը մոնիտորինգի արդյունքներով կազմել է 59%, կատարված ներդրումների հետգնման ժամկետը` 9 տարի. 

- աղետի գոտու բնակավայրերում բնակարանային շինարարության ծրագրի շրջանակներում ՀՀ Շիրակի մարզի Ախուրյան համայնքում կառուցվող շենքերից մեկում նախատեսվում է ծրագրի աջակցությամբ էներգաարդյունավետ տեխնոլոգիաների կիրառումը: Շինարարությունը ընթացքի մեջ է և ծրագրի կողմից նախատեսվում է լրացուցիչ 18 մլն. դրամի ներդրում կամ շենքի նախահաշվային արժեքի 6%-ի ավելացում: Արդյունքում Էներգախնայողության ցուցանիշը կկազմի մոտ 60%: Ընդ որում, ինտեգրված նախագծային լուծումների կիրառման շնորհիվ ավելացել է լրացուցիչ 100 քառ.մ. ընդհանուր մակերես:
Ծրագրի վերաբերյալ մանրամասն տեղեկատվությունը հասանելի է ծրագրի պաշտոնական` www.natute-ic.am կայքում:
 3.  Բազմաթիվ են մասնավոր ներդրողների կողմից կառուցված և կառուցվող շենքերում էներգախնայողության և էներգաարդյունավետության բարձրացման միջոցառումների կիրառման օրինակները: Մասնավորապես. 

    - «Ազգային սոցիալական բնակարանային ասոցիացիա» հիմնադրամի կողմից ՀՀ Տավուշի մարզի Դիլիջան քաղաքում իրականացվող ցածր և միջին եկամուտ ունեցող ընտանիքների համար կայուն և մատչելի բնակարանային համալիրի կառուցման ծրագրի շրջանակներում Եվրախորհրդի Ինոգեյթ ծրագրի աջակցությամբ վերանայվել են համալիրի նախագծերը և կիրառվել են Էներգաարդյունավետության ինտեգրման ծախսարդյունավետ լուծումներ: Արդյունքում  շինարարության ծախսերը կրճատվել են  27%- ով, կառուցվող քոթեջների մակերեսները ավելացել են 13%-ով,  էներգախնայողության ցուցանիշը կազմել է 44 %: 
Ծրագրի վերաբերյալ մանրամասն տեղեկատվությունը հասանելի է հիմնադրամի պաշտոնական` www.asba.am  կայքում:

 - Երևան քաղաքում կառուցվող «Կասկադ Հիլզ» բնակարանային համալիրում 8 մասնաշենքերի էներգաարդյունավետության բարձրացման միջոցառումների կիրառմամբ նախագծային ինտեգրված լուծումների շնորհիվ ավելացել է լրացուցիչ 900 ք.մ. ընդհանուր մակերես (միջին արժեքը` 740 հազ.դրամ/ք.մ.) և էներգախնայողության ցուցանիշը կազմել է 36 %: 
     ՀՀ քաղաքաշինության նախարար                                 Նարեկ Սարգսյան   












